
Të gjeturat kryesore 
 

ǒ Nga viti 2015, me hyrjen në fuqi të Ligjit të ri për barazi gjinore , është e obligueshme që të përfshihet 

perspektiva gjinore në të gjitha nivelet, fazat dhe proceset e politikbërjes, duke përfshirë edhe buxhetimin. 

Buxhetimi gjinor  nënkupton zbatimin e integrimit gjinor në procesin buxhetor. Kjo do të thotë vlerësim 

i buxheteve nga pikëpamja e gjinisë, në rastin kur çështja gjinore është marrë parasysh në të gjitha nivelet 

e procesit buxhetor, të hyrave dhe shpenzimeve të ristrukturimit me qëllim të promovimit të barazisë së 

femrave dhe meshkujve. Buxhetimi gjinor është strategji për të arritë barazinë mes grave dhe burrave 

duke u fokusuar në procesin e të hyrave dhe shpenzimeve publike. 
 

ǒ Bazuar në Ligjin për barazi gjinore, Qeveria ka aprovuar Programin e Kosovës për Barazi Gjinore 

2020-2024 me anë të të cilit synon fuqizimin ekonomik dhe mirëqenien e grave, zhvillimin njerëzor dhe 

përmirësimin e qasjes në drejtësi. Për zbatimin e Programit nevojiten 13.7 milionë euro, por vetëm 2.6 

milionë euro mbulohen nga buxheti i Kosovës, pjesa tjetër nga donatorët. Për zbatimin e planit për vitin 

2021 nevojiten 4.6 milionë euro. Nuk është e qartë se sa nga kjo shumë duhet të ndahet nga buxheti i 

shtetit dhe nëse ajo shumë është përfshirë në Projektbuxhetin për vitin 2021. 
 

ǒ Sipas Programit për Barazi Gjinore, institucionet publike nuk po e zbatojnë Buxhetimin e Përgjithshëm 

Gjinor (BPGJ) përkundër se është obligim ligjor. 
 

ǒ Ministria e Financave përmes qarkoreve buxhetore obligon organizatat buxhetore që të raportojnë të 

dhëna për punësim, paga dhe subvencione të ndara sipas gjinisë, por nuk ka të dhëna se sa organizata 

buxhetore plotësojnë tabelat e BPGJ. Projektbuxheti për 2021 nuk përmban asnjë nga këto të dhëna. 
 

ǒ Gratë janë më të nënpërfaqësuara në të gjitha institucionet dhe sektorët dhe me gjendjen më të 

rëndë socio-ekonomike. Të dhënat e fundit tregojnë se 18.9% e grave jetojnë në varfëri në krahasim me 

17.2% të burrave. Gratë përbëjnë 49.7% të popullsisë në moshë pune, por 79.7% e grave nuk janë aktive 

në tregun e punës. Në fillim të vitit 2020 ishin 80,601 gra të punësuara, apo vetëm 14.1% e grave. Të 

dhënat e ASK dhe Trustit tregojnë se gratë paguhen më pak se sa burrat. Vetëm 19% e pozitave të larta 

menaxheriale ushtrohen nga gratë. Tregtia, prodhimi, ndërtimtaria dhe arsimi punësojnë më shumë se 

gjysmën e personave të punësuar në tremujorin e parë të vitit 2020. Përveç në arsim dhe shëndetësi, gratë 

janë dukshëm më të nënpërfaqësuara në secilën industri. Vetëm 12% e grave kanë prona në pronësi. Më 

pak gra se sa burra kanë sigurim shëndetësor. Disa nga barrierat e punësimit të grave janë edhe kujdesi 

për fëmijët dhe të moshuarit, transporti publik, siguria, kushtet e punës, edukimi, normat shoqërore. 
 

ǒ Buxheti është instrumenti më i rëndësishëm ekonomik i një shteti dhe si e tillë mund të jetë mjet i 

fuqishëm në transformimin shoqëror, duke përfshirë edhe barazinë gjinore.  Buxheti pasqyron vlerat e 

një vendi: punën e kujt e vlerëson dhe kë e shpërblen, si dhe kënd e neglizhon. Por, Projektbuxheti i 

Kosovës për vitin 2021 nuk shërben si instrument për zbutjen apo eliminimin e pabarazive gjinore. 
 

ǒ Projektbuxheti 2021, format e raportimit buxhetor, raportet e institucioneve publike dhe publikimet 

periodike të Agjencisë së Statistikave të Kosovës nuk përmbajnë të dhëna të detajuara të ndara sipas 

gjinive. Kjo e vështirëson çdo analizë të ndikimit gjinor të buxhetit. 
 

ǒ Por duke u bazuar në të dhënat e disponueshme publike, të dhënat e organizatave jo qeveritare dhe 

Programin e Kosovës për Brazi Gjinore 2020-2024, mund të nxjerret një vlerësim i përgjithshëm i 

ndikimit gjinor të Projektbuxhetit të Kosovës për vitin 2021.  
 

 Burrat janë përfituesit kryesorë të rreth 68% e buxhetit të vitit 2021 për subvencione dhe 

transfere sociale të MPMS: 

- 60% e buxhetit të pensioneve bazë të moshës ndahet për gratë; 

- 11.8% e buxhetit për pensionet bazike kontribut-paguese ndahet për gratë;  

- 17% e buxhetit vjetor për pensionet e ish-pjesëtarëve të TMK shpërndahet për gra; 

- 22% e buxhetit për pensionet e ish-pjesëtarëve të FSK shpërndahet për gratë; 

- 22% e buxhetit vjetor për pensionet e Trepçës ndahet për gratë; 

- 8.3% e buxhetit të pensioneve për veteranët e luftës ndahet për gratë; 

- 2% e buxhetit të pensioneve për invaliditetin në luftë ndahet për gratë; 

- 49.5% e buxhetit për pensionet e aftësisë së kufizuar ndahet për gratë; 

- 42% e buxhetit për kompensimet e personave të verbër ndahet për gratë; 

- 39% e përfituesve të ndihmave sociale janë gra. 
 

 Për 138 milionë eurot e ndara për Programin e Rimëkëmbjes Ekonomike nuk ka një analizë 

nga pikëpamja gjinore se sa do të përfitojnë gratë dhe sa burrat. Hulumtimet tregojnë se gjatë 

pandemisë gratë kanë bartur më shumë barrën e kujdesit për fëmijet, punët shtëpiake dhe pasoja 

në shëndetin mendorë, emocional dhe dhunë fizike. 
 

 3% e granteve bujqësore prej 52.8 milionë eurove ndahen për gratë. 
 

 13.1 milionë euro do të ndahen subvencione për kulturë, rini, sport dhe trashigimi 

kulturore  më 2021. Të dhënat tregojnë se 48% e të punësuarve në institucionet e kulturës janë 

gra; 16% e punonjësve në organizata sportive janë gra; dhe 25% e sportisteve janë vajza/gra. 
 

 616.2 milionë euro do të ndahen për investime kapitale më 2021, prej të cilave 42% do të 

investohen në infrastrukturë rrugore; 9% në mjedis, ujësjellës, kanalizime, impiante; 9% në 

shëndetësi dhe çështje sociale; 7% në arsim, etj. Nga investimet kapitale përfitues janë kryesisht 

burrat, ngase në sektorin e ndërtimtarisë burrat përbëjnë 98% të të punësuarve; 94% në sektorin 

e trasnportit; 92% në sektorët që merrren me ujë dhe mbeturina; 89% në sektorin e energjisë, 

97% në sektorin e minierave, etj.  

- Mungesa e transportit publik është një ndër barrierat e punësimit të grave. Me 

Projektbuxhetin e vitit 2021 janë ndarë 19.4 milionë euro të investimeve kapitale për 

transport (3% e shumës totale të investimeve kapitale), por vetëm 3 milionë për 

transportin rrugor. 

- Mungesa e ndriçimit publik paraqet pasiguri për gratë. Me Projektbuxhetin e vitit 2021 

pritet të shpenzohen 4.5 milionë euro në zgjerimin e ndriçimit publik, pjesa më e madhe 

e investimeve nga komunat. 

- Numri i vogël i çerdheve dhe shkalla e ulët e dërgimit të fëmijëve në institucione 

parashkollore është një ndër pengesat e punësimit të grave. Në Projektbuxhetin 2021 janë 

ndarë 3.1 milionë euro për çerdhe, 60 mijë për renovim dhe furnzim të çerdheve 

ekzistuese kurse pjesa tjetër për ndërtim të çerdheve të reja. Nga 11 komunat qe në vitin 

shkollorë 2019/2020 nuk kanë asnjë çerdhe, vëtëm një do të ketë investime për ndërtim 

të çerdheve të reja.  

- Përveç kujdesit për fëmijë, pengesë për integrimin e grave në tregun e punës është edhe 

kujdesi për anëtarët e moshuar në familje. Me Projektbuxhetin për 2021 të gjitha 

institucionet publike kanë ndarë gjithsejtë 310,000 euro (0,05% të shumës së 

përgjithshme për investime kapitale) për shtëpitë e të moshuarve apo qendrat e qëdnrimit 

ditor për të moshuar. 
 

 693.3 milionë euro do të ndahen më 2021 për kategorinë e pagave dhe meditjeve. Gratë 

përbëjnë 43% të të punësuarve në organizata buxhetore. Por për shkak se gratë janë shumë më të 

nënpërfaqësura në pozita të larta menaxheriale, buxheti që ndahet për paga për gra është dukshëm 

më i vogël se sa vendet e punës që gratë zënë në institucione publike. 
 

 Buxheti i Agjencisë për Barazi Gjinore për vitin 2021 është më i ulët se sa ai i vitit 2019.  

 Minstritë nuk raportojnë asnjëherë për buxhetin e ndarë për çështje gjinore. Kurse vetëm 

16 nga 38 komuna kanë linja të ndara për çështje gjinore. Në vitin 2021 vetëm dy komuna kanë 

ndarë më shumë buxhet se sa në vitin 2020, kurse 14 komuna kanë ndarë më pak buxhet. Në 

total, buxheti i komunave për çështje gjinore në vitin 2021 do të jetë 222,309 euro, apo një rënie 

prej 6.36%. 
 

 Buxheti i Institucionit të Avokatit të Popullit  në vitin 2021 do të jetë më u lartë se sa buxheti i 

rishikuar 2020, por më i ulët se sa buxheti i këtij institucioni më 2018 dhe 2019. 

 

 Linja buxhetore prej 400,000 eurove subvencione për mbështetje të bizneseve të grave e cila ka 

qenë në buxhetin e rishikuar për vitin 2020 në kuadër të MTI është larguar nga Projektbuxheti i 

vitit 2021. 
 

ǒ Me qëllim të zbatimit të integrimit gjinor në procesin buxhetor nevojitet që të: 1. Ndryshohet dhe 

plotësohet Ligji për menaxhimin e financave publike; 2. Të aprovohet një akt normative për procedurat 

dhe format për buxhetim të përgjegjshëm gjinor; 3. Projektbuxheti të përmbaj të dhëna të detajuara të 

ndara sipas gjinisë për punonjësit në sektorin publik, përfituesit e pagave dhe subvencioneve; 4. ASK dhe 

institucionet tjera publike të publikojnë raporte të rregullta të ndara në kategori gjinore. 

1. Baza ligjore, politikat dhe institucionet për sigurimin e barazisë 

gjinore 
 

Barazia gjinore është vlerë kushtetuese. Sipas Kushtetutës, Republika e Kosovës siguron barazinë gjinore 

si vlerë themelore për zhvillimin demokratik të shoqërisë, mundësi të barabarta për pjesëmarrje të femrave 

dhe meshkujve në jetën politike, ekonomike, sociale, kulturore dhe në fushat të tjera të jetës shoqërore.1 
 

Ligji për barazi gjinore garanton , mbronë dhe promovon barazinë midis gjinive si vlerë themelore për 

zhvillimin demokratik të shoqërisë.2 Ligji promovon përfaqësim të barabartë prej 50% për secilen gjini në 

të gjitha institucionet publike.3 Për më tepër, ligji kërkon që institucionet të marrin masa të veçanta të 

përkohshme me qëllim të përshpejtimit të realizimit të barazisë faktike midis femrave dhe meshkujve në 

ato fusha ku ekzistojnë pabarazi, duke përfshirë edhe kuotat për përfaqësim, programe për të ndihmuar dhe 

mbështetur pjesëmarrjen e gjinisë më pak të përfaqësuar në vendimmarrje dhe jetën publike; fuqizimin 

ekonomik dhe trajtimin preferncial në punësim. Me qëllim të parandalimit dhe eliminimit të diskriminimit 

gjinor si dhe arritjes së barazisë gjinore, institucionet e Republikës së Kosovës të të gjitha niveleve të 

pushtetit janë përgjegjëse për të zbatuar masat legjislative dhe masat tjera, duke përfshirë buxhetimin 

gjinor  në të gjitha fushat, si një instrument i nevojshëm për të garantuar që parimi i barazisë gjinore të 

respektohet në mbledhjen, shpërndarjen dhe caktimin e burimeve. 
 

Ligji për barazi gjinore obligon Agjencinë për Barazi Gjinore që të koordinoj procesin e hartimit dhe 

zbatimit të Programit të Kosovës për Barazi Gjinore. Programi i Kosovës për Barazi Gjinore 2020-20244 

ka hyrë në fuqi në qershor 2020 dhe është programi i dytë i aprovuar pas atij 2008-2013. Qeveria ka për 

detyrë që të raportoj në Kuvend çdo vit për ecurinë e zbatimit të Programit. Programi i Kosovës për Barazi 

Gjinore synon të sigurojë që barazia gjinore është në qendër të proceseve transformuese në Kosovë, në 

kuadër të të gjitha strukturave, institucioneve, politikave, procedurave, praktikave dhe programeve të 

qeverisë, agjencive, shoqërisë civile, sektorit privat dhe komunitetit të donatorëve. Programi është i 

organizuar në tri shtylla strategjike: Fuqizimi Ekonomik dhe Mirëqenia Sociale; Zhvillimi Njerëzor, 

Rolet dhe Marrëdhëniet Gjinore; dhe, të Drejtat e Grave, Qasja në Drejtësi dhe Siguria. 
 

Strategjia Kombëtare për Zhvillim 2016-2021, ka p±r synim tôi adresoj± pengesat kryesore p±r zhvillimin 

e Kosovës, duke synuar të zhvillojë kapitalin njerëzor, sundimin e ligjit dhe qeverisjen e mirë. Parimi i dytë 

i Strategjisë është nevoja që paralelisht me rritjen ekonomike të sigurohet edhe kohezion shoqëror dhe gjithë 

përfshirje, që nënkupton përfshirjen e grupeve të caktuara të shoqërisë në përfitimet e rritjes ekonomike. 

SKZH, përmes rritjes së përfshirjes së fëmijëve në institucione parashkollore, synon rritjen e pjesëmarrjes 

së grave në tregun e punës. 
 

Ligji për barazi gjinore njeh Agjencinë pë Barazi Gjinore si institucion kryesor për promovimin e barazisë 

gjinore, koordinimit institucional, hartimin e politikave, mbikëqyrjen e zbatueshmërisë së legjislacionit dhe 

politikave, si dhe raportimin në qeveri. Krahas ABGJ-së, çdo ministri dhe komunë emëron zyrtarët përkatës 

për barazi gjinore dhe ndan buxhet për zbatimin e dispozitave të Ligjit për barazi gjinore. Zyrtarët përkatës 

për barazi gjinore kanë për detyrë, ndër të tjera, edhe përfshirjen e integrimit gjinor dhe buxhetimit në 

hartimin dhe zbatimin e politikave. Ombudspersoni është institucion i barazisë që trajton rastet që lidhen 

me diskriminimin gjinor, në përputhje me procedurat e parapara me Ligjin për Avokatin e Popullit. 
 

                                                 
1
 Gazeta Zyrtare e Republikës së Kosovës. Kushtetuta, neni 7, pika 2. Burimi: https://bit.ly/36SFEBf  

2
 Gazeta Zyrtare e Republikës së Kosovës. Ligji nr.05/L-20 për barazi gjinore, neni 1, pika 1. Burimi: https://bit.ly/3pNOWXY  

3
 Ligji per barazi gjinore, neni 6, pika 8. 

4
 Agjencia për Barazi Gjinore. Programi i Kosovës për Barazi Gjinore 2020-2024, qershor 2020. Burimi: https://bit.ly/3kL6n7K  

https://bit.ly/36SFEBf
https://bit.ly/3pNOWXY
https://bit.ly/3kL6n7K

Ligji për prokurimin publik , i amendamentuar në vitin 2016, parasheh që autoritetet kontraktuese mund 

të vendosin kushte të cilat lejojnë që objektivat sociale të merren parasysh, ndër to edhe detyrimi për të 

zbatuar gjatë ekzekutimit të kontratës, masat që janë projektuar për të nxitur barazinë gjinore.5 
 

2. Buxhetimi gjinor 
 

Buxheti është instrumenti më i rëndësishëm ekonomik i një shteti dhe si e tillë mund të jetë mjet i fuqishëm 

në transformimin shoqëror, duke përfshirë edhe barazinë gjinore.  Buxheti pasqyron vlerat e një vendi: 

punën e kujt e vlerëson dhe kë e shpërblen, si dhe kënd e neglizhon. Shpesh supozohet se buxhetet dhe 

politikat qeveritare prekin të gjithë njësoj, interesin publik apo të miren e përgjithshme. Në shikim të parë, 

duket se buxheti ka një qasje neutrale, duke mos përmendur as burrat as gratë, por vetëm terme teknike-

financiare, si subvencione, meditje, paga, investime kapitale, mallëra, shërbime. Por, kjo formë e buxhetimit 

nuk ka të bëj me neutralitet gjinor, por me verbëri gjinore.6 Neutraliteti gjinor mund të nënkuptoj se 

pabarazitë shoqërore vetëm riforcohen përmes buxhetit si instrument ekonomik. 
 

Për të shfrytëzuar buxhetin si instrument të transformimit shoqëror dhe arritjen e barazisë gjinore, nga viti 

1984 shumë shtete kanë filluar integrimin gjinor edhe në politikat fiskale. Sipas Këshillit të Evropës, 

buxhetimi gjinor  nëkupton zbatimin e integrimit gjinor në procesin buxhetor. Kjo do të thotë vlerësim i 

buxheteve nga pikëpamja e gjinisë, në rastin kur çështja gjinore është marrë parasysh në të gjitha nivelet e 

procesit buxhetor, të hyrave dhe shpenzimeve të ristrukturimit me qëllim të promovimit të barazisë së 

femrave dhe meshkujve.7 Buxhetimi gjinor është strategji për të arritë barazinë mes grave dhe burrave duke 

u fokusuar në procesin e të hyrave dhe shpenzimeve publike. Sipas Fondit Monetar Ndërkombëtar, 

buxhetimi gjinor nuk është asgjë tjetër përveçse hartim më i mirë i buxhetit.8 
 

Qëllimi i buxhetimit gjinor është i trefishtë: të promovojë përgjegjshmërinë dhe transparencën në 

planifikimin fiskal; të rris pjesëmarrjen e përgjegjshme gjinore në procesin e buxhetit; dhe për të avancuar 

barazinë gjinore.9 
 

Buxhetimi gjinor nuk nënkupton se nga ky proces përfitojnë vetëm vajzat dhe gratë. Nga buxhetimi gjinor 

përfiton shoqëria në përgjithësi, përmes avancimit të grave dhe vajzave. Nëse djemtë dhe burrat janë të 

diskriminuar në ndonjë sektor, buxhetimi gjinor nënkupton politika të cilat sjellin barazinë edhe për djemtë 

dhe burat në atë sektorë.10 Për shembull, në Kosovë 99.8% e mësimdhënëseve në institucionet parashkollore 

janë gra, 68% e anëtarëve në Odën e Infermierëve janë gra. 
 

Buxhetimi i përgjegjshëm gjinor nuk kërkon fonde shtesë, por alokim të buxhetit me përgjegjshmëri 

gjinore. Buxhetimi i përgjegjshëm gjinor ndihmon që të identifikohen mënyrat më të mira të shpenzimit të 

fondeve, dukë bërë alokim të buxhetit në mënyrë më efektive dhe efikase.11 
 

Në Kosovë, që nga viti 2015, me hyrjen në fuqi të Ligjit të ri për barazi gjinore, është e obligueshme që të 

përfshihet perspektiva gjinore në të gjitha nivelet, fazat dhe proceset e politikbërjes, duke përfsirë edhe 

buxhetimin.  

                                                 
5
 Gazeta Zyrtare e Republikës së Kosovës. Ligji 05/L-68 për ndryshimin dhe plotësimin e Ligjit nr.04/L-042 për prokurimin publik 

të Republikës së Kosovës, i ndryshuar dhe plotësuar me Ligjin nr.04/L-237. Neni 17. Burimi: https://bit.ly/3lQzyaM  
6
 Debbie Budlender et al. How to do a gender-sensitive budget analysis: Contemporary research and practice. 1998. Burimi: 

https://bit.ly/395khzw  
7
 Këshilli i Evropës. Gender Budgeting. 2005. Burimi: https://bit.ly/2KjpusX  

8
 FMN. Gender Budgeting: Fiscal Context and Current Outcomes, korrik 2016. Burimi: https://bit.ly/35Or3aM  

9
 European Institute for Gender Equality. Gender Mainstreaming: Gender Budgeting. Shtator 2017. Burimi: https://bit.ly/3fhMBQe  

10
 FMN. Gender Budgeting: Fiscal Context and Current Outcomes, korrik 2016. Burimi: https://bit.ly/35Or3aM 

11
 Instituti i Kosovës për Administratë Publike. Buxhetimi i Përgjegjshëm Gjinor. Përgaditur nga RRGGK. Burimi: 

https://bit.ly/2V0C0zX  

https://bit.ly/3lQzyaM
https://bit.ly/395khzw
https://bit.ly/2KjpusX
https://bit.ly/35Or3aM
https://bit.ly/3fhMBQe
https://bit.ly/35Or3aM
https://bit.ly/2V0C0zX

Por, sipas Programit Kombëtar për Barazi Gjinore 2020-2024, përkundër obligimit ligjor, Buxhetimi i 

Përgjegjshëm Gjinor nuk po zbatohet. Ministria e Financave duhet të bëjë procesin e buxhetimin gjinor 

të detyrueshëm për të gjitha institucionet qeveritare. Ligji për Menaxhimin e Financave Publike dhe 

Përgjegjësitë, përcakton se si fondet publike nga qeveria shpërndahen nëpër ministri, komuna dhe agjencitë 

shtetërore, por nuk obligon për zbatimin e BPGJ. Në qarkoret buxhetore, MF obligon organizatat buxhetore 

të bëjnë të dukshme efektet e shpenzimeve publike në barazinë gjinore, por kjo kërkesë mbetet në nivel 

raportimi. 

3. Buxhetimi i Përgjegjshëm Gjinor gjatë procesit të hartimit të 

Projektbuxhetit 2021 
 

Konform Ligjit për Menaxhimin e Financave Publike dhe Përgjegjësitë12, Qeveria e Kosovës ka hartuar 

dhe aprovuar Kornizën Afatmesme të Shpenzimeve 2021-202313. Sipas KASH 2021-2023, Qeveria ka 

prioritet krijimin e mundësive të barabarta dhe jo-diskriminuese, respektimin e të drejtave të njeriut, 

fuqizimin e mekanizmave për barazi gjinore, mbrojtjen nga dhuna në familje, ndihma juridike falas, 

kompensimin e viktimave të krimeve të luftës, integrimin e grupeve të margjinalizuara dhe lirinë e 

shprehjes. Gjithashtu, KASH promovon rritjen e mirëqenies sociale përmes zgjerimit dhe ngritjes së 

cilësisë, ofrimit të shërbimeve sociale dhe familjare, me fokus të veçantë në grupet në nevojë dhe barazinë 

gjinore. Por, përveç në nivel deklarativ, nuk jepet asnjë të dhënë konkrete apo strategji se si KASH do të 

ndihmoj në ralizimin e barazisë gjinore. 
 

Konform Ligjit, MF ka lëshuar qarkoret  buxhetore për të gjitha organizatat buxhetore, ku ndër të tjera 

institucionet obligohen që me rastin e dorëzimit të propozim-buxhetit të plotësojnë edhe tabelat e 

Buxhetimit të Përgjegjshëm Gjinor. Tabelat për BPGJ përmbajnë këto të dhëna:  

- Numrin total të të punësuarve, numrin e grave dhe burrave, buxhetin total, buxheti që ndahet për 

punonjëse gra dhe burra; 

- Ndarja e punëtorëve (gra dhe burra) sipas nivelit të pagës; 

- Numri i përfituesve nga kategoria e subvencioneve, përfitueset gra dhe burra, buxheti i 

subvencioneve për gra dhe burra. 

Më 30 tetor 2020 Qeveria ka aprovuar Projekligjin për ndarjet buxhetore për buxhetin e Republikës së 

Kosovës për vitin 2021 dhë i njejti është pranuar në Kuvend më 2 nëntor 2021. Projektligji nuk përmban 

informacione se sa nga organizatat buxhetore kanë plotësuar tabelat e Buxhetimit të Përgjegjshëm Gjinor 

të kërkuara sipas qarkores buxhetore, si dhe Projektbuxheti 2021 nuk përmban të dhëna të ndara sipas 

gjinisë sa i përket shpenzimeve buxhetore për paga dhe subvencione. Në vitin 2017, vetëm 42% e 

komunave (16 nga 38 komuna) dorëzuan shtojcën e BPGJ-së të kërkuar nga MF dhe vetëm 35% e 

ministrive dhe organizatave tjera buxhetore (19 nga 54).14 
 

Po ashtu, organizatat buxhetore nuk prezantojnë të dhëna për pjesëmarrjen e qytetarëve në dëgjime 

buxhetore, të ndarë sipas pjesëmarrësve gra dhe burra. Në përgjithësi vlerësohet se pjesëmarrja e grave në 

dëgjime buxhetore është tepër e ulët. Të dhënat më të fundit që ekzsitojnë janë ato të vitit 2013 të publikuara 

nga OSBE, sipas së cilave gjatë vitit gratë kanë marr pjesë vetëm në 37% të dëgjimeve buxhetore të 

organizuara nga komunat Edhe në ato raste kur kanë marr pjesë pjesëmarrja e grave ka qenë tepër e vogël, 

                                                 
12

 Gazeta Zyrtare e Republikës së Kosovës. Ligji nr.03/L-048 për menaxhimin e financave publike dhe përgjegjësitë. Burimi: 

https://bit.ly/2Ku5c05   
13

 Ministria e Financave. Korniza Afatmesme e Shpenzimeve 2021-2023 (e rishikuar). Shtator 2020. Burimi: 

https://bit.ly/3kQUlK9  
14

 Rrjeti i Grave të Kosovës. Analizë Gjinore e Kosovës. 2018. Burimi: https://bit.ly/3pPzfiY 

https://bit.ly/2Ku5c05
https://bit.ly/3kQUlK9
https://bit.ly/3pPzfiY

apo vetëm 1-4 gra pjesëmarrëse.15 Pjesëmarrja në procesin e konsultimeve është një ndër hapat e parë në 

fazën e parë të BPGJ-së. 
 

Duke mos qenë të përfaqësuara në proceset vendimmarrëse, nevojat e grave nuk merren parasysh, as në 

nivel lokal dhe e as në atë qendror. Investimet orientohen në fushat intensive në punën e burrave (ndërtimi 

i rrugëve) dhe të cilat më shumë përmirësojnë jetën dhe punën e burrave. Për më shumë, investohet më pak 

në përmirësimin e kushteve që ndihmojnë gratë (për shembull në rrugë lokale dhe furnizim me ujë) dhe në 

sektorët me potencial për punësimin e grave (siç është turizmi dhe disa degë të bujqësisë).16 
 

Mungesa e raportimit dhe analizës së statistikave nga perspektiva gjinore, në përputhje me kërkesat e Ligjit 

për Barazi Gjinore, mbetet sfidë në Kosovë. Institucionet e Kosovës vazhdojnë ndër vite të sfidohen me 

mungesën e raportimit dhe analizës së statistikave nga perspektiva gjinore. MAP, në mes tjerash përgjegjëse 

për shërbimin civil, nuk pranon raporte të rregullta nga institucionet përkatëse në aspektin e ndarjes së të 

dhënave të shërbyesve civil bazuar në gjini, moshë, dhe ndarjen e të agjencive të pavarura.17 

4. Gjendja Socio-Ekonomike e Grave dhe Burrave në Kosovë 
 

Sipas regjistrimit të fundit të popullsisë, gratë përbëjnë 50% të popullsisë së Kosovës, ku 65% prej tyre 

jetojnë në zonat rurale, kurse 35% në zonat urbane. Sa i përket niveleve të shkollimit, pjesa më e madhe e 

grave dhe vajzave kanë të mbaruar shkollimin fillor dhe të mesëm. 
 

Graf.1: Nivelet e shkollimit të grave 
 

 
Burimi: ASK, regjistrimi i popullsisë 2011 

 

 

 

 

 

 

 

 

 

 

 

 

 

 

                                                 
15

 OSBE. The Municipal Budget Development Process in Kosovo: a comparative assessment od the 2012 and 2013 processes. 

Burimi: https://bit.ly/2IZcmbI  
16

 ABGJ. Programi i Kosovës për Barazi Gjinore 2020-2024. 
17

 ABGJ. Programi i Kosovës për Barazi Gjinore 2020-2024. 

Graf.2: Nivelet e shkollimit sipas gjinive 
 

 
Burimi: ASK, regjistrimi i popullsisë 2011 

66% e grave janë nëna, 42.2% e tyre me tre fëmijë e më shumë. Në përgjithësi, ekonomitë familjare pa 

fëmijë kanë shkallë më të ulët varfërisë se ato me fëmijë, dhe shkalla e varfërisë rritet me rritjen e numrit 

të fëmijëve në ekonominë familjare. 
 

Graf.3: Gratë dhe numri i fëmijëve 
 

 
Burimi: ASK, regjistrimi i popullsisë 2011 

 

Sipas të dhënave më të fundit për shkallën e varfërisë, 18.9% e grave në Kosovë jetojnë në varfëri në 

krahasim me 17.2% të burrave. Midis viteve 2012 dhe 2017, shkalla e varfërisë ra më shumë për burrat sesa 

për gratë. Ekonomitë familjare me kryefamiljaren grua kanë më shumë të ngjarë të jenë të varfër në 

krahasim me ekonomitë familjare me kryefamiljarin burrë.18  
 

Gratë përbëjnë 49.7% të popullsisë në moshë pune, por 79.7% e grave nuk janë aktive në tregun e punës. 

Në fillim të vitit 2020 ishin 80,601 gra të punësuara, apo vetëm 14.1% e grave. 
 

 

 

 

 

                                                 
18

 ASK. Varfëria në konsum në Republikën e Kosovës. 2019. Burimi: https://bit.ly/35RzGkJ  

Graf.4: Gratë në tregun e punës 
 

 
Burimi: ASK, Anketat e Fuqisë Punëtore 2012-2020 

 

Gratë mesatarisht paguhen më pak. Të ardhurat mesatare për punësim 12 mujorë janë 4,586 euro për 

burra dhe 4,349 euro për gra.19 Kontributet mesatare mujore për gratë e punësuara janë 40.59 euro, në 

krahasim me 46.47 euro për burrat. Edhe gratë e vetëpunësuara kanë kontribute më të vogla mujore (26.53 

euro) se sa burrat e vetëpunësuar (35.63 euro).20 Rrogat nga punësimi i rregullt janë më të rëndësishme për 

gratë sesa për burrat, por të ardhurat nga biznesi vetanak janë më të rëndësishme për burrat sesa për gratë. 

Pensionet nga Kosova përbëjnë burimin e dytë më të rëndësishëm të të ardhurave për gratë. Burimi i tretë 

i rëndësishëm për gratë janë paratë e gatshme nga jashtë me 10%, krahasuar me 7% për burrat.21 
 

Graf.5: Burimet e të hyrave individuale për gratë dhe burrat 
 

 
Burimi: ASK, Anketa e Buxhetit të Ekonomive Familjare 2017 

 

                                                 
19

 ASK. Rezultatet e Anketës të Buxhetit të Ekonomive Familjare 2017. Burimi: https://bit.ly/3kLBVug  
20

 Trusti. Raporti vjetor 2019. Burimi: https://bit.ly/2IWwTy9  
21

 ASK. Rezultatet e Anketës të Buxhetit të Ekonomive Familjare 2017. Burimi: https://bit.ly/3kLBVug 

Tregtia, prodhimi, ndërtimtaria dhe arsimi punësojnë më shumë se gjysmën e personave të punësuar në 

tremujorin e parë të 2020. Tregtia punëson 17.1%, duke vazhduar me prodhimin (12.0%), arsimi (10.7%) 

dhe ndërtimtaria me 10.6% të personave të punësuar. Arsimi, tregtia dhe kujdesi shëndetësor ishin tre 

punëdhënësit kryesorë për gratë (55.5% të grave të punësuara). Tregtia, ndërtimtaria dhe prodhimi janë 

sektorët më të zakonshëm të punësimit për burrat (43.2 % të burrave të punësuar).22 Gratë janë të 

nënpërfaqësuara edhe në pozitat e larta menaxheriale, ku bartin vetëm 19% të posteve në menaxheriale. 
 

 

 

 

 

Graf.6: Punësimi i grave dhe burrave sipas sektorëve 
 

 
Burimi: ASK, Anketa e Fuqisë Punëtore TM1 2020 

 

Vetëm 12% e grave kanë në pronësi apo bashkëpronësi shtëpitë e banimit. Kurse vetëm 3% e grave kanë 

pronat e tyre në hipotekë, çfarë tregon për vështirësitë e qasjes në financa. 

 ASK. Anketa e Fuqisë Punëtore, TM1 2020. Burimi: https://bit.ly/3381JuF  

Graf.7: Pronësia e shtëpive 
 

 
Burimi: ASK, Anketa e Buxhetit të Ekonomive Familjare 2017 

 

Sipas Programit të Kosovës për Barazi Gjinore 2020-2024, problemi kryesor në shtyllën e Fuqizimit 

Ekonomik dhe Mirëqenies Sociale është prania e pabarazive dhe përjashtimi socio-ekonomiko-strukturor. 

Faktorët kryesorë që ndikojnë në këtë problem janë: mungesa e integrimit gjinor në strategji dhe politikat 

zhvillimore; mos zbatimi i buxhetimit të përgjegjshëm gjinor; diskriminimi në punësim; niveli i ulët i 

shkollimit të grave në moshë pune; ndarja e profesioneve gjinore; ndarja e pabarabartë e obligimeve për 

përkujdesjen e fëmijëve dhe të moshuarve; pjesëmarrje e ulët e grave në menaxhimin e burimeve; mungesa 

e institucioneve për përkujdesjen e fëmijëve; dhe qasja e kufizuar në të drejtat pronësore dhe financa. 
 

Në mungesë të institucioneve për përkujdesjen e fëmijëve deri në moshën 5 vjeçare, posaçërisht për 

gratë që jetojnë në fshatra, gratë detyrohen të qëndrojnë në shtëpi. Sipas të dhënave zyrtare nga MAShT, 

në vitin shkollor 2019/2020 në Kosovë vepronjnë vetëm 44 institucione për përkujdesjen e fëmijëve. Në 11 

nga 38 komunat e Kosovës nuk ka institucione të tilla fare. Kjo pjesëmarrje e ulët, në Planin Strategjik të 

Arsimit 2017-2021 vlerësohet si sfidë serioze për zhvillimin e fëmijëve. Për më tepër, kjo është edhe 

pengesë serioze për punësimin e nënave.23 
 

Mungesa transportit publik  vlerësohet si një pengesë e rëndësishme për aktivizimin e grave në tregun e 

punës, posaçërisht për gratë që jetojnë në zona rurale dhe në periferi të qyteteve. 
 

Një faktorë kontribues në qasjen në tregun e punës mund të jetë mungesa e sigurisë në rrugë, që mund të 

matet edhe me shkallën e ndriçimit të rrugëve. Anketa e UNDP Mozaikët e Kosovës e vitit 2015 ka gjetur 

se 45% e grave dhe 53% e burrave nuk kane qene te kënaqur me ndriçimin publik të rrugëve dhe shesheve 

publike në komunën e tyre. Kur janë pyetur nëse ndihen të sigurt gjatë natës me ndriçimin publik në 

komunën e tyre, 65.2% të grave kanë pohuar se ndihen deri diku të sigurta krahasuar me 67.4% të burrave.24 
 

Gratë janë dukshëm më pak të angazhuara si ndërmarrëse, dhe në masë të vogël të bashkuara në 

kooperativa ose shoqata. Të dhënat e ASK-së për vitin 2016 dhe 2017, tregojnë për një trend në rritje, të 

numrit dhe përqindjes së bizneseve të regjistruara në pronësi ose bashkëpronësi të grave: në tremujorin e 

parë të vitit 2017, 30.2% e bizneseve të regjistruara ishin në këtë kategori, në krahasim me 22.5% sa ishte 

në tremujorin e katërt të vitit 2016.25 
 

Shumica e grave (91%) dhe burrave (85%) nuk kanë sigurim shëndetësor.26 
 

                                                 
23

 ABGJ. Programi i Kosovës për Barazi Gjinore 2020-2024. E plotësuar edhe me të dhënat e MASHT për vitet 2019/2020. Burimi: 

https://bit.ly/3pL4L1D  
24

 ABGJ. Programi i Kosovës për Barazi Gjinore 2020-2024. 
25

 ABGJ. Programi i Kosovës për Barazi Gjinore 2020-2024.  
26

 UNDP. Vlerësim i shpejtë i ndikimit socio-ekonomik të covid-19 në Kosovë. Qershor 2020. Burimi: https://bit.ly/3pMRNR3  

5. Sa i adreson pabarazitë gjinore Projektbuxheti 2021? 
 

Shpenzimet buxhetore të parapara me Projektbuxhetin e vitit 2021 parashihen të jenë mbi 2.4 miliardë euro, 

kurse të hyrat buxhetore 1.8 miliardë euro. Në krahasim me buxhetin e rishikuar të vitit 2020, pritet të ketë 

rritje të të hyrave dhe rënie të shpenzimeve. Sipas kategorive, pjesa më e madhe e buxhetit do të shpenzohet 

p±r subvencione dhe transfere (757 mil.ú), paga dhe shtesa (639 mil.ú), investime kapitale (613 mil.ú).27 
 

Graf.8: Projektbuxheti 2021 sipas kategorive të shpenzimeve 
 

 
Burimi: Projektbuxheti 2021 

 

5.1. Subvencione dhe transfere 
 

Nga 757 milionë euro që pritet të shpenzohen në kategorinë e subvencioneve dhe transfereve, pjesa më e 

madhe do të menaxhohet nga Ministria e Punës dhe Mirëqenies Sociale dhe Programi i Rimëkëmbjes 

Ekonomike. 
 

Graf.9: Ndarja e subvencioneve sipas kategorive kryesore 
 

 
 

                                                 
27

 Kuvendi i Kosovës. Projektligji mbi ndarjet buxhetore për buxhetin e Republikës së Kosovës për vitin 2021. Burimi: 

Pjesa më e madhe e buxhetit për subvencione ndahet nga institutcionet qendrore (76%). Pjesa tjetër e 

subvencioneve që ndahet nga ministritë dhe komunat ndahet sipas këtyre kategorive: 

 

 

 

 

Graf.10: Ndarja e subvencioneve sipas kategorive tjera 
 

 
 

5.1.1. Pensionet, ndihmat dhe shërbimet sociale 
 

Subvencionet dhe transferet sociale kryesisht menaxhohen nga Ministria e Punës dhe Mirëqenies Sociale. 

Edhe komunat ndajnë një pjesë për çështjet sociale, por e cila përfshihet kryesisht me subvencionet e 

shëndetësisë dhe nuk mund të bëhet një ndarje e qartë se sa shkojnë për shëndetësi e sa për çështje sociale. 

Të gjitha komunat në vitin 2021 pritet të shpenzojnë 2 milionë euro për subvencione në shëndetësi dhe 

çështje sociale. 

 

Nga buxheti prej 489.2 milionë euro i MPMS që ndahet për subvencione, mbi gjysma shpenzohet për 

pensionet bazike dhe kontributdhënëse të moshës (55%), veteranët e luftës (15%), pensionet e invalidëve 

të luftës (8%), ndihmat sociale (6%), etj. 

Graf.11: Subvencionet dhe transferet e MPMS për 2021 
 

  
 

Në qershor 2020 ishin 312,751 persona të cilët marrin pensione, shërbime e ndihma sociale.28 Fatkeqësisht, 

ASK dhe MPMS nuk publikojnë të dhëna të ndara sipas gjinive për të gjitha kategoritë e përfituesve. 
 

Tab.1: Përfituesit e skemave pensionale, shtator 2020 
 

Numri i përfituesve të pensioneve dhe skemave tjera sociale TM3 2020 Gra Burra Total 

Pensionet e moshës 92,750 49,308 142,058 

Pensionet kontribut-pages 7,992 41,549 49,541 

Veteranët e luftes 3,076 35,080 38,156 

Skema e ndihmës sociale -  -  24,496 

Pens. aftësisë së kufizuar 9,414 9,151 18,565 

Familjet e deshmorëve dhe invalidëve të luftës 6,897 6,689 13,586 

Arsimi i viteve '90  -  - 11,378 

Pensionet familjare  -  - 3,629 

P.Paraplegjike dhe Tetraplegjike  -  - 2,891 

Trepça  -  - 2,390 

Familje me femije me aftesi te kufizuara  -  - 2,333 

Skema e të vërbërve  -  - 1,915 

TMK  -  - 1,145 

FSK  -  - 581 

Pensionet e Invalididitetit të Punës  -  - 87 
Burimi: ASK, statistikat e mireqenies sociale, shtator 2020 

 

Por, Rrjeti i Grupeve t± Grave t± Kosov±s n± nj± publikim t± vitit 2018 ñBuxhetimi i Mir±qenie Socialeò 

ka arritur që të nxjerr të dhëna të detajuara për përfituesit e skemave sociale sipas gjinive.29 Dukë përdorur 

mesataret e përqindjes së ndarjes së buxhetit për secilën kategori dhe gjini për vitet 2013-2018 të marra nga 

raporti i RrGGK, kemi bërë një analizë se sa nga Projektbuxheti për vitin 2021 për subvencionet dhe 

transferet e MPMS ndahet për gra e sa për burra. 
 

5.1.1.1. Pensionet bazike të moshës dhe ato kontribut paguese 
 

                                                 
28

 ASK. Statistikat e Mirëqenies Sociale TM3 2020. Burimi: https://bit.ly/3fjzXjG  
29

 Rrjeti i Grupit të Grave. Buxhetimi Drejt Mirwqenies Sociale. Burimi: https://bit.ly/35TaQ3Z  

Në vitin 2021 pritet të shpenzohen 147 milionë euro për pensionet bazike të moshës (30% e buxhetit total 

për subvencione të MPMS). Sipas të dhënave të ASK, në shtator 2020 gratë përbënnin shumicën e 

përfituesve nga pensionet bazike të moshës, ku 65% e përfitueseve ishin gra. Nëse bazohemi në të dhënat 

nga viti 2013 deri 2018 del se mesatarisht 60% e buxhetit të kësaj kategorie ndahet për gratë. Në vlerë 

monetare, në vitin 2021 pritet që reth 88 milionë euro të ndahen për gratë. 
 

Gjersa për pensionet kontribut-paguese pritet të ndahen 122.6 milionë euro (25% e buxhetit total për 

subvencione të MPMS). Në këtë kategori burrat janë përfitues më të mëdhënj, ku në shtator 2020, 84% e 

përfituesve ishin burra. Mesatarisht çdo vit 88.2% e subvencioneve të kësaj kategorie ndahet për burra.  
 

 

 

 

Graf.12: Pensionet bazike të moshës dhe kontribut-paguese (2021) 
 

 
 

 

5.1.1.2. Pensionet për ish pjesëtarët e TMK dhe FSK 
 

Në vitin 2021 pensionet për ish pjesëtarët e Trupave Mbrojtëse të Kosovës dhe Forcës së Sigurisë së 

Kosovës do të jenë 2.4 milionë euro. Mesatarisht çdo vit 17% e pensioneve të TMK ndahet për gratë dhe 

22% e pensioneve të FSK. 
 

 
 

 

Graf.13: Pensionet për TMK dhe FSK (2021) 
 

 
 

5.1.1.3. Pensionet për ish-punëtorët e Trepçës 

Buxheti për pensionet e ish punëtorëve të Trepçës për vitin 2021 do të jetë 4.2 milionë euro. Mesatarisht 

çdo vit gratë marrin 22% të buxhetit vjetor për pensionet e Trepçës. Në vitin 2021 gratë pritet të marrin 924 

mijë euro nga buxheti total prej 4.2 milionë euro. 
 

 

 

 

Graf.14: Pensionet për TMK dhe FSK (2021) 
 

 
 

5.1.1.4. Veteranët, invalidët e luftës dhe viktimat e dhunës civile 
 

Për këtë kategori të pensioneve në Projektbuxhetin e vitit 2021 janë ndarë 116 milionë euro. Mesatarisht 

çdo vit gratë marrin 8.3% të shumës së përgjithshme të pensioneve për veteranët e luftës, 2% të pensioneve 

për invaliditetin në luftë dhe rret 99% të pensioneve për viktimat e dhunës seksuale.  
 

Graf.15: Pensionet për veteranët, invalidëd e luftës dhe viktimat e dhunës seksuale (2021) 

 

 
 

5.1.1.5. Pensionet e aftësisë së kufizuar dhe kompensimet për të verbërit  
 

Me Projektbuxhetin e vitit 2021 janë ndarë 23.9 milionë euro për personat me aftësi të kufizuar dhe 

kompensimet për të verbërit. Mesatarisht çdo vit 49.5% e buxhetit të aftësisë së kufizuar ndahet për gratë 

dhe 42% e buxhetit për kompensimet për të verbërit.  

 
 

 

 

 

 

Graf.16: Pensionet e aftësisë së kufizuar dhe kompensimet për të verbërit (2021) 

5.1.1.6. Ndihmat sociale 
 

Buxheti për ndihma sociale është kategoria e katërt më e madhe e shpenzimeve për subvencione dhe 

transfere të MPMS për vitin 2021, me 31 milionë euro apo 6% të buxhetit. Në shtator të vitit 2020 ishin 

24,496 familje përfituese nga skemat e ndihmës sociale me gjithsejtë me 98,990 anëtarë. 
 

Sipas të dhënave të RrGGK, mesatarisht 39% e përfituesve të ndihmave sociale janë gra, kurse nëse 

shikohen tërheqësit kryesor të ndihmave gratë përbëjnë 41% të tërheqësve të ndihmave sociale. Edhe në 

kategorinë e dytë të ndihmave sociale, ku një ndër kriteret është fëmijët nën moshën pesë vjeçare, e ku gratë 

zakonisht kujdesen për fëmijët, në 92% të rasteve janë burrat ata që janë tërheqësit kryesor.30  
 

Graf.17: Ndarja e buxhetit të ndihmave sociale sipas gjinive (2021) 
 

 
 

Gratë janë pjesa më e varfër e popullsisë, me numrin më të lartë të të papunave, me përqindjen më 

të vogël të posedimit të pronave dhe qasjes në financa, por nëse shikohet nga ndarja e subvencioneve 

dhe transfereve të MPMS, del se burrat janë përfitues më të mëdhenj gati në të gjitha kategorinë 

sociale. Në përgjithësi, duke u bazuar në të dhënat e viteve të kaluara, burrat do jenë përfitues të 

rreth 68% e buxhetit të vitit 2021 për subvencione dhe transfere sociale.  
 

 

5.1.2. Programi i Rimëkëmbjes Ekonomike 
 

Pas MPMS, pjesa më e madhe e subvencioneve do të shkoj për Programin e Rimëkëmbjes Ekonomike si 

pasojë e masave të ndërmarra më 2020 për parandalimin dhe luftimin pandemisë Covid-19. Për rimëkëmbje 

ekonomike do të ndahen 138 milionë euro. Nuk ka të dhëna për përfituesit në baza gjinore. Por pandemia 

jo proporcinalisht ka prekur më shumë gratë se sa burrat. Sipas një hulumtimi të UNDP, pandemia ka 

                                                 
30

 Instituti GAP. Menaxhimi i buxhetit familjarë: grate dhe burrat. 2017. Burimi: https://bit.ly/3fmvHQo  

ndikuar që gratë të marrin më shumë barrën e kujdeist për fëmijë, pastrimit dhe përgaditjes së ushqimit dhe 

pasoja më të mëdha sociale dhe shëndetësore.31 
 

5.1.3. Subvencionet për bujqësi 
 

Kategoria e tretë më e madhe e subvencioneve dhe transfereve është ajo e bujqësisë, ku në total pritet të 

ndahen 52.8 milionë euro, prej të cilave 3.4 milionë ndahen nga të gjitha komunat dhe 49.4 milionë euro 

nga Ministria e Bujqësis, Pylltarisë dhe Zhvillimit Rural. 

 

Institucionet nuk kanë paraqitur të dhëna se sa pritet të përfitojnë gratë e sa burrat nga subvencionet, ashtu 

siç u është kërkuar edhe me qarkoret buxhetore. Gratë përbëjnë vetëm 11% të të punësuarve në bujqësi, 

pylltari dhe peshkim. 
 

Graf.18: Punësimi i grave dhe burrave në bujqesi, pylltari, peshkim (2020) 
 

 
Burimi: ASK, Anketa e Fuqisë Punëtore, TM3 2020 

 

Në vitin 2017, gratë përbënin vetëm 19% të të gjithë përfituesve të subvencioneve dhe transfereve dhe 

pranuan vetëm 3% të shpenzimeve (më pak se 1.3 milionë euro nga 49 milionë euro). Gratë janë të 

nënpërfaqësuara në sektorin e pylltarisë për shkak të normave socio-kulturore në Kosovë. Gratë pranuan 

16% të të gjitha licencave për zhvillimin e pylltarisë të lëshuara ndërmjet 2014 dhe 2016.32 
 

Nëse bazohemi në të dhënat e 2017 se vetëm 3% e buxhetit për subvencione në bujqësi shkon për gratë dhe 

aplikojmë këtë shifër në vitin 2021, përafërsisht 51.3 milionë euro do të ndahen për burrat. 

 
 

 

 

 

 

 

 

 

 

 

 

 

 

                                                 
31

 UNDP. Vlerësim i shpejtë i ndikimit socio-ekonomik të covid-19 në Kosovë. Qershor 2020. Burimi: https://bit.ly/3pMRNR3  
32

 RrGK. Buxhetimi për bujqësi dhe zhvillim rural më të mire. 2017. Burimi: https://bit.ly/2HuIP9K  

Graf.19: Ndarja e subvencioneve bujqesore sipas gjinisë së përfituesve (2021) 
 

 
 

5.1.4. Subvencionet për kulturë, rini, sport dhe trashigimi kulturore 
 

Institucionet qendrore dhe lokale kanë ndarë 13.1 milionë euro për të subvencionuar aktivitetet kulturore, 

sportive, të rinisë dhe trashigiminë kulturore. Nga kjo shumë, 9.7 milionë do të ndahet nga Ministria e 

Kulturës, Rinisë dhe Sportit (MKRS) dhe 3.4 milionë euro nga komunat. Komunat nuk paraqesin ndarje të 

qarta se sa nga subvencionet do të shkojnë për rini, sa për kulturë, sa për sport e sa për trashigimi kulturore, 

përderisa ndarja sipas fushave është më e qartë në buxhetin e MKRS-së.   
 

Graf.20: Subvencionet e MKRS për kulturë, rini, sport, trashigimi kulturore (2021) 
 

 
 

Burrat përbëjnë 52% të të punësuarve në të gjitha institucionet kulturore, private dhe publike.33 

Rrjedhimisht janë përfituesit më të mëdhenj edhe të subvencioneve të ndara për kulturë. 

 ASK. Statistikat e Kulturës 2019. Burimi: https://bit.ly/2UNbGJ9  

Tab.2: Numri i të punësuarve në institucionet e kulturës dhe ndarja sipas gjinisë 
 

 Institucioni 
 

Nr. i të punësuarve 

Gra Burra 

Shtëpite e kulturës 67 148 

Teatri kombëtar 24 44 

Dodona 3 18 

Teatri ODA 11 15 

Galeria e artit 7 15 

Kinema "Jusuf Gervalla" 10 10 

Kino ABC 5 9 

Cineplexx Prishtine 10 11 

Cineplexx Prizren 5 9 

Doku-Kino 10 12 

Muzete dhe shtepite muze 40 49 

Bibliotekat 281 235 

Filhamroni-Opera 37 42 

Baleti 14 11 

Shota 29 27 

Qendra kulturore e fëmijëve 133 96 

Total 686 751 
Burimi: ASK, Statistikat e Kulturës 2019 

 

Të dhënat më të fundit sa i përket sportit të ndara sipas gjinisë janë ato të vitit 2013. Sipas këtyre 

të dhënave, gratë dhe vajzat përbëjnë vetëm 25% të sportisteve aktive dhe 16% të punonjësve në 

organizata sportive.34  
 

Tab.3: Numri i të punësuarve në organizata sportive dhe numri i sportistëve (2013) 
 

Sportet 

Numri i sportistëve Numri i të punesuarve 

Gra Burra Gra Burra 

Arenautikë 65 34 0 0 

Atletikë 324 361 88 323 

Automobilizëm 1 49 2 18 

Basketboll 243 1,129 4 81 

Bodibuilding 61 260 0 2 

Boks 83 301 7 51 

Ciklizem 32 86 1 21 

Futboll 175 3,844 0 75 

Hendboll 547 1,082 4 186 

Karate 137 253 9 44 

Kick-Boks 0 0 0 0 

Mundje 146 298 16 50 

Not 103 209 3 20 

Peshkatari 22 430 0 23 

Pingpong 41 104 6 17 

Peshngritje 1 54 0 4 

Shah 0 89 0 0  

Shejtari 61 332 10 69 

Skijim 276 529 102 303 

Shigjetari 93 174 9 60 

Tekeëando 40 107 0 10 

                                                 
34

 ASK. Statistikat e sportit 2013. Burimi: https://bit.ly/2UPWCdY  

Tenis 560 710 0 0  

Volejboll 281 345 12 44 

Xhudo 483 698 0 0 

Total 3,775 11,478 273 1,401 
Burimi: ASK, Statistikat e sportit 2013 

 

Sipas të dhënave për subvencionit nga organizatat buxhetore për vitin 201935, del se Federata e Futbollit 

është përfituesi më i madh i subvencioneve të MKRS. 
 

Graf.21: Subvencionet për sport (2019) 
 

 
Burimi: Zyra për Qeverisje të Mirë, Raporti për 2019 

 

5.1.5. Subvencionet për Radio Televizionin e Kosovës (RTK) 
 

Subvencionet për RTK do të jenë 11.2 milionë euro. Nuk ka të dhëna për strukturën gjinore të të punësuarve 

në RTK. Sipas Programit për Barazi Gjinore 2020-2024, ka raste të menaxhimit jo të drejtë të burimeve 

njerëzore dhe financiare të RTK-së. Mungojnë indikatorët gjinor të cilët do të mundësonin monitorimin dhe 

vlerësimin e implementimit të LBGJ dhe Ligjit Kundër Diskriminimit në RTK. Mungojnë politika dhe 

rregullore të cilat do ta trajtonin diskriminimin gjinor, siguronin diversitet dhe mundësonin zbatimin e 

LBGJ. 
 

5.2. Pagat dhe meditjet 
 

Pas subvencioneve dhe transfereve, pagat dhe meditje përbëjnë kategorinë e dytë shpenzuese për vitin 2021, 

me 639.3 milionë euro (26% të shpenzimeve). Projektbuxheti i vitit 2021 nuk përmban të dhëna se sa nga 

buxheti për paga do të shkon për gra e sa për burra, ani pse me qarkore buxhetore të gjitha organizatat 

obligohen që të raportojnë të dhëna të ndara sipas gjinisë. 
 

Sipas të dhënave të Trustit të Kursimeve Pensionale për muajin shtator 2020, janë 287,381 kontribues 

pensional aktiv. Prej tyre, në organizata buxhetore punojnë 82,885 persona (28.8%) e kontribuesve aktiv. 

Gratë përbëjnë 43% të të punësuarve në organizata buxhetore.36 
 

 

 

Graf.22: Kontribuesit aktiv në Trustin e Kursimeve Pensionale (2020) 

                                                 
35

 Zyra për Qeverisje të Mirë. Raport vjetor për mbështetjen financiare publike për organizatat jo qeveritare për vitin 2019. Prill 

2020. Burimi: https://bit.ly/3lW6iiO   
36

 Të dhëna të siguruara nga Trusti në bazë të kërkesës për qasje në dokumente publike, nëntor 2020. 

Burimi: Trusti, sipas kërkesës zyrtare 

 

Nga numri i përgjithshëm i grave që punojnë në sektorin publik, 42% punojnë në arsim, 23% në shëndetësi, 

20% në shërbimin civil.  
 

Graf.23: Gratë e punësuara në sektorin publik (2020) 

 

 
 
Edhe kategoria e pagave dhe meditjeve ndahet më shumë për burra se sa për gra, duke u bazuar në ate se 

burrat përbëjnë përqindjen më të madhe të të punësuarve në organizata buxhetore. Por, ndarja e buxhetit 

është vështirë të kalkulohet, kur dihet se burrat paguhen më shumë ngase okupojnë më shumë pozita 

menaxheriale të cilat paguhen më mirë. Sipas ASK, në të gjithë sektorët e punësimit, gratë bartin vetëm 

19% të pozitave menaxheriale. Sipas një raporti statistikor të Institutit GAP për vitin 2020, gratë janë të 

nënpërfaqësuara në të gjitha institucionet vendimmarrëse.37 Andaj, edhe pse gratë përbëjnë 43% të të 

punësuarave në organizata buxhetore, buxheti që ndahet për gra është dukshëm më i vogël se 43% për shkak 

se gratë punojnë me paga më të ulëta dhe pozita më të ulëta. 

 Instituti GAP. Punësimi dhe përfaqësimi i grave në Kosovë. Burimi: https://bit.ly/3pUaIJq  

Graf.24: Gratë dhe burrat në pozita vendimmarrëse (2019) 
 

  
Burimi: Instituti GAP 2019 

 

5.3. Investimet kapitale 
 

Kategoria e tretë e shpenzimeve për nga madhësia e buxhetit në ndarjet buxhetore për vitin 2021 është ajo 

e investimeve kapitale me 616.2 milionë euro (26% e buxhetit). Pjesa më e madhe e buxhetit për investime 

kapitale do të shpenzohet në infrastrukturë rrugore (42%); mjedis, impiante, ujësjellës, kanalizime (9%); 

shëndetësi, çështje sociale dhe komunitete (8%); arsim (7%), etj. 
 

Graf.25: Investimet kapitale sipas fushave (2021) 
 

 
 

Nga investimet kapitale përfitues janë kryesisht burrat, ngase në sektorin e ndërtimtarisë burrat përbëjnë 

98% të të punësuarve; 94% në sektorin e transportit; 92% në sektorët që merrren me ujë dhe mbeturina; 

89% në sektorin e energjisë, 97% në sektorin e minierave, etj.  
 

5.3.1. Investimet në transport publik 
Sipas Programit për Barazi Gjinore, mungesa transportit publik vlerësohet si një pengesë e rëndësishme 

për aktivizimin e grave në tregun e punës, posaçërisht për gratë që jetojnë në zona rurale dhe në periferi të 

qyteteve.38 Me Projektbuxhetin e vitit 2021 janë ndarë 19.4 milionë euro të investimeve kapitale për 

transport (3% e shumës totale të investimeve kapitale), prej tyre 3 milionë nga Ministria e Infrastrukturës, 

                                                 
38

 Agjencia për Barazi Gjinore. Programi i Kosovës për Barazi Gjinore 2020-2024, qershor 2020. Burimi: https://bit.ly/3kL6n7K 

1.6 milin nga Agjencia e Navigimit Ajror, dhe 14.7 milionë euro nga klauzola e investimeve për rehabilitim 

të linjës hekurudhore Fushë Kosovës ï Hani i Elezit. Pra, një pjesë shumë e vogël e investimeve në transport 

është destinuar për transportin rrugor. 
 

5.3.2. Investimet në ndriçim publik 
 

Sipas UNDP, 45% e grave nuk janë të kënaqura me ndriçimin publik  dhe se mungesa e ndriçimit publik 

ndikon në pasigurinë te gratë. Me Projektbuxhetin e vitit 2021 organizatat buxhetore do të ndajnë 5 milionë 

euro për ndriçimin publik, prej të cilave 500,000 mijë euro Ministria e Infrastrukturës për ndriçimin e 

autostradës Morinë-Merdare, kurse pjesa tjetër do të investohet nga komuna. Prej buxhetit prej 4.5 milionë 

eurove të komunave për ndriçim publik, 3.5 milionë euro investohet vetëm në ndriçim publik, kurse 800,000 

euro në ndriçim publik bashkë me trotuare. 
 

Graf.26: Investimet në ndriçim publik (2021) 
 

 
  

5.3.3. Investimet në institucione parashkollore 
 

Numri i vogël i çerdheve dhe shkalla e ulët e dërgimit të fëmijëve mes moshës 0 deri 5 vjeç në institucione 

parashkollore është një ndër pengesat e punësimit të grave. Në Projektbuxhetin 2021 janë ndarë 3.1 milionë 

euro për çerdhe, 60 mijë për renovim dhe furnzim të çerdheve ekzistuese kurse pjesa tjetër për ndërtim të 

çerdheve të reja. Nga 11 komunat qe në viti shkollorë 2019/2020 nuk kanë raportuar se në territorin ka 

çerdhe funksionale, si Deçn, Dragash, Hani i Elezit, Novoberde, Prizren, Shterpce, Zhubin Potok, Zveçan, 

Kllokot, Junik, Leposaviç, vëtëm një do të ketë investime për ndërtim të çerdheve të reja.  

